
GOUVÈNÈ CUOMO ANONSE DÈNYE SERI ENSPEKSYON SEKIRITE 

CHEMENDEFÈ  
 

Sou demann Gouvènè a, Patnè Ofisyèl Eta avèk Administrasyon Federal Railroad 
pou jwenn 93 Domaj nan pis machin sitèn lwil brit 

Gouvènè Andrew M. Cuomo jodia te anonse achèvman yon lòt wonn enspeksyon ray ki 
vize machin sitèn lwil brit yo, yo te dekouvri 93 domaj, enkli sèt domaj sekirite grav ki 
egzije aksyon koreksyon imedyat, ak de vyolasyon materyèl danjere. Enspeksyon yo se 
dènye nan yon seri aksyon ajans yo nan eta ap pran sou demnan Gouvènè a pou 
pwoteje Nouyòkè yo kont posib danje ki asosye avèk transpòtasyon lwil brit pa konpayi 
tren transpò yo. Ekip federal ak eta te egzamine 453 machin tank lwil brit e apeprè 148 
kilomèt pis nan enspeksyon sa yo. 
 
“Administrasyon nou an ap kontinye kenbe transpòtasyon lwil brit nan piwo nivo standa 
sekirite, e dènye wonn enspeksyon sa montre ke efò nou yo ap fè yon diferans enpòtan 
pou pwoteje Nouyòkè yo,” Gouvènè Cuomo te deklare. “Enpòtans enspeksyon sa yo 
montre alafwa pa resan seri derayman ak eksplozyon ki gen ladan tren lwil brit nan lòt 
eta yo, ansanm avèk absans règleman sevè, ke sèlman Washington gen otorite pou 
enpoze. Antretan, nou pral kontinye rete vijilan epi travay avèk tout patnè yo pou asire 
ke transpò lwil brit fèt an tout sekriite toupatou nan eta.” 
 
Nan mèkredi 11 mas ak jedi 12 mas, ekip enspeksyon yo ki soti nan Depatman 
Transpòtasyon Eta New York (NYSDOT) ak Administrasyon Federal Chemendefè 
(FRA) te fè kontwòl pis ak kamyon sitèn lwil brit nan CSX Kòporayson - ki apateni a 
Frontier Rail Yard nan Buffalo ak Canadian Pacific Railway-ki apateni Kenwood Rail 
Yard nan Albany. Anplis, enspektè yo te egzamine pis liy prensipal la ansanm avèk 
seksyon ki annaprè yo:  

- Newburgh nan Konte Dutchess a Haverstraw nan Konte Rockland; 
- Macedon a Lyons nan Konte Wayne; 
- Ripley a Dunkirk nan Konte Chautauqua; 
- Fort Edward nan Konte Washington a Burnt Hills nan Konte Saratoga; ak 
- Pis nan alafwa Kenwood ak Frontier Rail Yards. 

 
Enspeksyon yo te santre sou pis la, materyèl pis la ak sekirite mekanik ekipman machin 
sitèn yo, enkli wou ak fren. Ekip la te reyalize tou yon enspeksyon materyèl danjere pou 

garanti ekipman yo reponn ak regleman, san bliye vav, fèmti vav ak afich ak viyèt ki bay 
detay sou kago ki pral ekspedye a. Yo te verifye tou enspeksyon machin sitèn ak dat 
tès presyon yo. 
 
Domaj enpòtan yo te idantifye yo se te pwoblèm antretyen ki dwe rezoud imedyatman, 
men ki pa nesesèman endike defayans nan sekirite. Domaj nan chemendefè ki pa twò 
grav dwe repare nan lespas 30 jou, pandan ke domaj nan tout machin sitèn yo dwe 
repare anvan tren an soti nan lakou a. Si sa pa posib, machin ki andomaje a pral soti 
nan lakou tren an pou rete tann reparasyon. 
 
Komisyonè NYSDOT Joan McDonald te deklare, “Yon fwa ankò, enspektè nou yo te 
jwenn anpil pwoblèm antretyen nan machin tren ak pis ke yo te rezoud rapidman. Mwen 
fyè pou m travay avèk Gouvènè Cuomo ak Administrasyon Chemendefè Federal la pou 
ogmante sekirite piblik osijè transpò materyèl danjere atravè Eta New York.” 
 
Enspeksyon chemendefè 
 
Enspeksyon Liy Pis Prensipal CSX– Newburgh a Haverstraw 
 Enspektè pis NYSDOT ak FRA yo te egzamine apeprè 22 kilomèt pis ak twa bouton 
nan liy prensipal CSX apati Newburgh a Haverstraw. Enspektè yo te jwenn yon domaj 
grav – deteryorasyon travès ansanm avèk yon seksyon kout nan pis la– sa ki te deja 
repare. Enspektè yo te jwenn tou kat domaj ki pa grav, enkli bouton ki desere ak balas 
ki pa sifi. 
 
Enspeksyon Liy Pis Prensipal CSX – Macedon a Lyons 
Yon enspektè pis FRA te egzamine 22 kilomèt pis ant Macedon ak Lyons. Enspektè a 
te jwenn de domaj grav: degajman inadekwat nan bouton yon aparèy tranzisyon, ak 
bouton yon lòt aparèy tranzisyon te ekaye akoz yo te depase limit ki otorize a. Yo te 
repare toulède. Enspektè a te jwenn tou sèt domaj ki pa grav, enkli bouton ki desere, 
bouton ki manke ak desere nan bouton yon aparèy tranzisyon, ak boulon bouton agraf 
ki desere. 
 
 Enspeksyon Liy Pis Prensipal CSX– Syracuse & Oneida 
Yon enspektè pis NYSDOT te egzamine apeprè senk kilomèt pis ak senk bouton sou 
anbranchman tren kontwole CSX nan Syracuse ak Oneida. Enspektè a te dekouvri 
senk domaj ki pa grav, sa ki gen ladan ba jwenti ki lach, jwenti lach nan konpozan yon 
bouton, manke bwòch gwoupiy ak boulon, ak bouton ki desere nan yon aparèy 
tranzisyon. 
 
 Enspeksyon Liy Prensipal Lakou CSX Frontier & Enspeksyon Pis Lakou– Buffalo 
 Yon enspektè pis FRA te egzamine de kilomèt liy prensipal pis ak kat kilomèt pis lakou, 
enkli 21 bouton nan lakou Frontier nan Buffalo. Yo te jwenn yon domaj grav, yon bouton 
aparèy tranzisyon nan lakou a te ekaye akoz yo te depase limit ki otorize a, sa te lakoz 
ke vitès limit la te diminye de 15 kilomèt pa èdtan a 10 kilomèt pa èdtan. Enspeksyon an 
te jwenn tou 17 domaj ki pa grav, enkli bouton boulon ki desere, ba jwenti desere, 
bouton desere nan pwen blòk talon ak bwòch gwoupiy ki manke nan boulon yo. 

 Enspeksyon Pis Liy Prensipal CSX– Ripley a Dunkirk 
Yon enspektè pis NYSDOT te egzamine 58 kilomèt pis ak 11 bouton ant Ripley ak 
Dunkirk. Enspektè a te jwenn senk domaj ki pa grav sa ki gen ladan balast ki gen kras, 
atach ki manke, ak boulon ki desere nan bouton yon aparèy tranzisyon. 
 
Enspeksyon Pis Liy Prensipal CP– Fort Edward a Burnt Hills 
 Yon enspektè FRA te egzamine 35 kilomèt pis ak senk bouton ant Fort Edward ak 
Burnt Hills. Enspektè a te jwenn twa domaj grav– boulon ki manke nan jwenti ray yo – 
yon ekip CP te repare sa touswit. Yo te jwenn tou onz domaj ki pa grav, sa ki gen ladan 
bouton boulon ki manke ak desere ak balas ki gen kras. 
 
Pis Lakou CP Kenwood ak Enspeksyon Boulton– Albany 
Yon enspektè pis NYSDOT te egzamine yon kilomèt pis lakou ak 26 bouton nan Lakou 
CP Kenwood nan Albany. Enspektè a te jwenn 10 domaj ki pa grav, sa ki gen ladan 
boulon ki manke ak desere sou konpozan boulon yo ak bwòch gwoupiy ki manke sou 
bouton boulon yo. 
 
Enspeksyon Machin Tank 
 
Albany 
Nan Lakou Tren Kenwood nan Albany, enspektè ekipman tren yo te egzamine 200 
machin sitèn petwòl brit e yo te jwenn 24 domaj non kritik, enkli soulye tren mens ki 
chire, wou ki andomaje, ak yon bwòch atikilasyon ki manke. Yon enspektè materyèl 
danjere FRA te egzamine 120 machin sitèn lwil brit e li te pibliye de vyolasyon bay 
Konpayi anbakman lwil la Global Partners, pou yon liy plòg echantiyon ki manke epi 
paske yo pat aplike yon seri bouchon liy vapè. Vyolasyon sa yo mande aksyon 
koreksyon touswit anvan tren an otorize pou kite lakou a, e FRA ka bay konpayi 
anbakman amann. Enspektè a te jwenn tou de domaj ki pa grav, enkli pake nwa ki lach. 
 
Buffalo 
Nan lakou tren Frontier nan Buffalo, yon enspektè ekipman chemendefè NYSDOT te 
egzamine 109 machin sitèn, li te jwenn twa domaj ki pa grav enkli soulye fren ki mens 
ak yon kle ki kenbe soulye fren an ki manke. Anplis, NYSDOT ak enspektè materyèl 
danjere FRA yo te egzamine 24 machin sitèn petwòl brit e yo te jwenn yon domaj ki pa 
grav, sa ki te yon sekrite nan ranp la ki te desere. 
 
Depi kanpay enspeksyon sible a te kòmanse nan fevriye, NYSDOT ak patnè federal li 
yo te enspekte 8,504 machin tren (enkli 6,496 machin sitèn lwil brit) e 2,988 pis kilomèt, 
yo te dekouvri 1,048 domaj, e li te pibliye 18 vyolasyon materyèl danjere. 
 
Ogmantasyon enspeksyon nan pis chemendefè yo ak machin sitèn yo se youn nan 
aksyon agresif eta New York te pran apre yon seri katastwòf andeyò eta ki gen ladan 
transpòtasyon lwil brit nan chan lwil Bakken ki santre nan Nò Dakota . 
 
Ane pase, sou demann Gouvènè Cuomo, ajans yo nan eta te fè yon revizyon kowòdone 

sou pwosedi sekirite ak preparasyon repons ijans ki gen rapò a anbakasyon lwil nan 
Bakken kap ogmante prekse 1,000 kilomèt de Eta New York. Ajans yo te pibliye yon 
rapò nan mwa avril 2014 ki gen ladan 27 rekòmandasyon pou gouvènman eta, 
gouvènman federal ak endistri a pran pou redwi risk epi ogmante sekirite piblik nan 
transpòtasyon lwil brit. 
 
Jiska dat, ajans eta yo te kòmanse aplike tout 12 rekòmandasyon gouvènman eta e yo 
te konplete senk. Spesyalman, Eta New York te pran 66 aksyon pou pi byen prepare 
sekouris eta ak lokal sizoka ta gen yon ensidan devèsman lwil brit jan li detaye nan yon 
rapò pwogrè ki te pibliye nan kòmansman mwa desanm ane pase. 
 
Nan Ajanda Opòtinite 2015 li a, Gouvènè Cuomo te detaye pwopozisyon pou pwoteje 
New York nan ogmantasyon transpòtasyn lwil brit enkli pou:  

- Anboche uit nouvo anplwaye pou DEC ak sis pou Biwo Pwoteksyon ak 
Kontwòl Dife ki angaje a planifikasyon repons a devèsman lwil;  

- Ogmante frè pou lwil ki transpòte atravè New York a 13.75 santim pa barik. 
Sa a se yon ogmantasyon de 12.25 santim pou lwil ki transpòte nan eta, ak 1.5 
santim pou lwil ki transbòde, endepandaman keseswa lwil la rete nan New York 
oswa li transfere nan yon lòt Eta;  

- Ogmante Fon Prevansyon ak Repons Devèsman Lwil pa 60 pousan, de $25 
milyon a $40 milyon pou asire solvabilite fon an epi bay finansman ki nesesè pou 
anplwaye ak depans pou preparasyon ki asosye;  

- Chanje administrasyon Fon Devèsman Lwil la soti nan Biwo Comptroller a 
DEC. Sa a pral kreye efikasite nan operasyon fon an ak asire plis lajan prale pou 
netwaye devèsman ansanm avèk planifikasyon ak operasyon preparasyon;  

- Etabli Gwoup Travay Mous Eta New York. Eta pral deplwaye mous, ekipman 
ponpye, ak pwodui sou liy tren yo nan tout eta. Eta pral bay fòmasyon ofisyèl epi 
sipòte ajans lokal yo pou deplwaye epi manevre ekipman ki nesesè pou konbat 
dife likid enflamab. Eta pral kontinye ogmante pwòp kapasite mous li pou pi byen 
konplete ak sipòte resous lokal yo nan nenpòt gwo ensidan lwil brit; ak   

- Kowòdone endistri planifikasyon ak preparasyon lokal, Eta. Gwoup travay 
entè-ajans Eta pral plis entegre planifikasyon repons nan nivo lokal, konte, eta ak 
federal, ak amelyore kowòdinasyon chemendefè ak tèminal operatè yo ki enplike 
nan anbakman lwil brit toupatou nan New York.  

